
Rwy’n cadarnhau nad ydw i wedi cyflwyno unrhyw destun deallusrwydd artiffisial cynhyrchiol
fel fy ngwaith fy hun. Rwy’n cadarnhau bod gennyf gopiau o'm drafftiau, fy nodiadau, ac
unrhyw adnoddau eraill y defnyddiais cyn ac ar 6l defnyddio offer deallusrwydd artiffisial y

gellir gofyn i mi eu darparu fel tystiolaeth.

Targed/target

Yr hyn yr wyf wedi'i wneud yn yr
aseiniad hwn
What | have done in this

assignment...
Targed/Target | Defnyddia ffurf gryno y ferf wrth Rwy wedi defnyddio ffurf gryno'r
1 gyfeirio at ffynonellau academaidd | ferf wrth i mi gyfeirio at ffynonellau
e.e. Cymharodd Freeman et al academaidd.
Targed/Target
2
Targed/Target
3

Gwerthusiad beirniadol o ddatblygiad targed

strategol mewn Cynllun Datblyqu Ysqgol: Camau

Gweithredu, Effaith ac Adfyfyrdodau ar sail

Tystiolaeth

Bydd y traethawd yma’n adfyfyrio yn feirniadol ar bwynt gweithredu o gynllun Datblygu Ysgol,

ysgol bob oed yn Orllewin Cymru. Y targed strategol o dan sylw yw datblygu sgiliau darllen

Cymraeg a Saesneg y disgyblion ar draws yr ysgol. Er mwyn dilyn canllawiau BERA (2024),

gelwir yr ysgol yn Ysgol A er mwyn cadw enw’r ysgol yn gyfrinachol. Mae 839 o ddisgyblion

yn yr ysgol ac mae 9.9% o’r disgyblion hyn yn gymwys i dderbyn prydau ysgol am ddim (Estyn,

2023a). Dim ond canran bach iawn sef 7% o’r disgyblion sy’n siarad Cymraeg yn y cartref

(Estyn, 2023). Trefnwyd y traethawd mewn i dair adran. Trafodwyd pwrpas Cynlluniau

Datblygu Ysgol yn adran gyntaf y traethawd. Yn ogystal, cyfeiriwyd at lenyddiaeth ddiweddar

sy’n ymwneud & datblygu sgiliau darllen disgyblion. Yn dilyn hyn, dadansoddwyd dull yr ysgol

o fynd i'r afael &'r targed. Er bod y taged yma yn berthnasol i bob grivp oedran yn yr ysgol,

canolbwyntiwyd yn benodol ar y dulliau a ddefnyddiwyd yn sector uwchradd yr ysgol. Yn olaf

adfyfyriwyd ar ymarfer fy hun i gefnogi ymdrechion yr ysgol i gyflawni'r targed.

Adolygiad llenyddiaeth

Yn gyntaf bydd pwrpas Cynlluniau Datblygu Ysgol yn cael ei drafod. Fe wnaeth Llywodraeth
Cymru hi’n ofynnol i bob ysgol yng Nghymru cael Cynllun Datblygu Ysgol mewn lle erbyn mis
Medi 2015 (Llywodraeth Cymru, 2015). Cynllun datblygu ysgol yw dogfen sy’n amlinellu'r
camau mae ysgol yn bwriadu cymryd i wella canlyniadau dysgu i ddisgyblion (Llywodraeth
Cymru, 2014). Anghenion disgyblion yr ysgol sydd wrth wraidd y cynllun (Llywodraeth Cymru,
2024a).

Gall cynlluniau datblygu ysgol gynnwys targedau byr a hir dymor yr ysgol sy’n helpu nhw
cyflawni eu blaenoriaethau (Llywodraeth Cymru, 2014). Pwysleisia Llywodraeth Cymru
(2024a) bod hi'n hanfodol i ysgolion ystyried ‘blaenoriaethau cenedlaethol’ wrth benderfynu ar
flaenoriaethau datblygu'r ysgol. Enghreifftiau o flaenoriaethau cenedlaethol yw codi safonau
addysg llythrennedd a rhifedd (LIlywodraeth Cymru, 2014). O ran addysg llythrennedd, roddid
pwyslais mawr ar ddatblygu sgiliau darllen plant (Llywodraeth Cymru, 2024b).

Yn ogystal, mae’n bwysig bod gan ysgolion dealltwriaeth o bolisiau a strategaethau ehangach
Cymru (Llywodraeth Cymru, 2024a). Er enghraifft, mae Strategaeth Cymraeg 2050 yn
amlinellu dyhead Llywodraeth Cymru o gael miliwn o siaradwyr Cymraeg hyderus erbyn 2050
(Llywodraeth Cymru, 2017). Mae'’r strategaeth hefyd eisiau sicrhau bod pob siaradwr
Cymraeg o bob lefel “yn cael anogaeth a chymorth i ddatblygu ei sgiliau Cymraeg ymhellach”
(Llywodraeth Cymru, 2017, tt. 11). Gwelwn felly bod blaenoriaeth ysgol A, sef datblygu sgiliau
darllen Cymraeg disgyblion yn cyd-fynd gyda’r polisi yma wrth i'r ysgol cefnogi disgyblion i
gynyddu eu hyfedredd Cymraeg.

Mae’'n rhaid i ysgolion ymgysylltu gyda phroses hunanwerthuso cyn penderfynu ar
flaenoriaethau (Llywodraeth Cymru, 2014). Awgryma Schildkamp (2019) bod y broses o
ystyried data yn hanfodol i wella perfformiad ysgol. Gall ysgolion edrych ar amrywiaeth o
dystiolaeth megis canlyniadau profion PISA ac adroddiadau arolygu blaenorol yr ysgol
(Llywodraeth Cymru, 2014). Yn ogystal gall ysgolion hefyd ystyried data llai ffurfiol megis
arsylwadau dosbarth (Schildkamp, 2019). Anogwyd arweinwyr ysgolion i gydweithio gyda
phartneriaid a rhandaliad yr ysgol i gydnabod cryfderau’r ysgol a pha agweddau sydd angen
ei ddatblygu (Llywodraeth Cymru, 2015). Cyfeiria Estyn (2020) at arfer dda o ysgol yn hunan

arfarnu yn onest trwy ystyried persbectif rhieni, disgyblion a’r gymuned ehangach o’r ysgol.

Ar 6l i’r ysgol hunan arfarnu gallant lunio cynllun datblygu ysgol sy’n nodi blaenoriaethau
gwella'r ysgol, targedau'r ysgol a’r strategaeth datblygu broffesiynol sef y ffordd y mae ysgol
yn bwriadu gwella ansawdd addysgu'r ysgol (Llywodraeth Cymru, 2014). Ar 6l i’r ysgol gymryd
camau i gyrraedd y targed mae’n holl bwysig i ysgolion adolygu effaith y targedau
(LIlywodraeth Cymru, 2014). Mae angen gwneud hwn yn rheolaidd yn ystod y flwyddyn trwy
edrych ar yr effaith mae’r targed wedi cael ar y dysgwyr (Llywodraeth Cymru, 2014). O
ganlyniad, ystyrir Cynllun Datblygu Ysgol fel dogfen byw (LIlywodraeth Cymru, 2014).

Nesaf, bydd llenyddiaeth ddiweddar sy’n ymwneud & datblygu sgiliau darllen disgyblion yn
cael ei ymhelaethu. Cafodd y pandemig effaith negyddol ar sgiliau darllen plant Cymru, yn
enwedig ar y disgyblion oedd yn gymwys am brydau ysgol am ddim (Estyn, 2023b). O
ganlyniad, lledodd y bwlich rhwng sgiliau darllen y disgyblion mwy breintiedig &'r disgyblion llai
breintiedig (Estyn, 2023b). Roedd hwn oherwydd bod gan ddisgyblion breintiedig mynediadau
at adnoddau amrywiol oedd yn eu caniatau i astudio o’r cartref (Estyn, 2023b). Dengys
canlyniadau Pisa 2022 bod sg6r darllen cyfartalog disgyblion 15 oed yng Nghymru wedi
gostwng ers y prawf diwethaf yn 2018 (LIlywodraeth Cymru, 2023). Sgér darllen cyfartalog y
disgyblion o Gymru oedd 466 oedd yn is na’r sgér cyfartalog y 27 gwlad oedd wedi cymryd
rhan yn y profion (Llywodraeth Cymru, 2023).

Mae datblygu sgiliau darllen plant yn rhan hanfodol o addysg llythrennedd ac mae hefyd yn
helpu disgyblion ymdopi gyda sawl agwedd o fywyd pob dydd (Rasinski, 2022). Pwysleisia
Sibieta (2024) bod hi'n hanfodol i ddisgyblion datblygu siliau darllen er mwyn helpu nhw ennill
cymwysterau addysgiadol. Mae’r disgyblion sy’n llwyddo i ennill cymwysterau yn manteisio

oherwydd maen nhw’n fwy tebygol o gael swyddi a derbyn enillion uwch (Sibieta, 2024).

Ym mis Tachwedd 2024 cyhoeddwyd bod Lywodraeth Cymru yn mynd i fuddsoddi £1.1 miliwn
mewn i ddatblygu rhaglennu llythrennedd a rhifedd Cymru ymhellach (Llywodraeth Cymru,
2024c). Fe fydd peth o’r arian yma yn mynd tuag at ddarparu cyrsiau hyfforddi i athrawon
(Llywodraeth Cymru, 2024c). Pwrpas y crysau yma yw dysgu athrawon sut gellid cynorthwyo
disgyblion i fwynhau a charu darllen (Llywodraeth Cymru, 2024c). Mae hwn yn holl bwysig i'r
sector uwchradd o ystyried bod agweddau plant ysgol uwchradd tuag at ddarllen yn fwy
tebygol o fod yn negyddol (Clark a Rumbold, 2006).

Trafodir manteision darllen am bleser yn eang mewn llenyddiaeth (Cremin, 2020). Dengys
ymchwil bod darllen am bleser yn cynorthwyo pobl ifanc i ddatblygu i fod yn ddarllenwyr a
dysgwyr gydol oes (Owen, 2003) ac mae cydberthynas cryf rhwng darllen am bleser a
chyraeddiadau academaidd plant (Whitten et al. 2019). Fodd bynnag, mae disgyblion sy’n dod

o gefndiroedd difreintiedig yn llai tebygol o ddarllen am bleser (Clark a Rumbold, 2006). Un
ffordd o ysgogi plant i ddarllen yw trwy ddarparu amrywiaeth o ddeunyddiau darllen iddynt yn
yr ysgol megis llyfrau, llyfrau comig a blogiau (Small ac Arnone, 2011). Mae Llywodraeth
Cymru (2024b) yn cydnabod bod yr ysgolion gorau yn sicrhau bod amrywiaeth o ddeunyddiau

darllen ar gael i'r disgyblion.

Pwysleisiwyd gan Estyn (2024a) bod angen i ysgolion cynllunio’'n strategol i sicrhau bod
disgyblion yn cael y cyfle i ddatblygu uwch fedrau darllen ar draws y cwricwlwm, nid dim ond
o fewn gwersi iaith. Mae hwn yn bwysig o ystyried bod agweddau plant tuag at ddarllen yn
gysylltiedig i raddau helaeth gyda’'u gallu darllen (Clark a Rumbold, 2006). Gall athrawon
ddefnyddio’r strategaeth darllen ar goedd i gynorthwyo disgyblion gyda’u darllen (Nambi
2019). Mae’r strategaeth yma eisoes wedi profin llwyddiannus mewn ysgolion cynradd
(Cehyan a Yildiz, 2021), fodd bynnag dengys ymchwil Hurst a Grriffity (2015) bod disgyblion
hyn hefyd yn manteisio ohoni. Mae clywed athro yn darllen ar goedd yn cynorthwyo disgyblion
i ddeall testunau sy’n cynnwys geirfa newydd a’u helpu i ynganu'n gywir (Hurst a Grriffity,
2015).

Amlinellwyd strategaethau eraill i ddatblygu sgiliau darllen disgyblion uwchradd yn
llenyddiaeth. Er enghraifft darganfuwyd bod darparu disgyblion gyda gwybodaeth gefndirol
cyn darllen yn gwella dealltwriaeth disgyblion o destunau (Watson et al. 2012). Gall hwn
gynnwys rhoi diffiniadau o dermau anghyfarwydd neu esboniad o gysyniadau cymhleth o fewn
testun (Watson et al. 2012). Yn ychwanegol gall y strategaeth aralleiio RAP cynyddu
dealltwriaeth darllen disgyblion (Hagaman a Reid, 2008). Mae’r strategaeth yma yn cynnwys:
Gofyn i ddisgyblion ddarllen paragraff (Hagaman a Reid, 2008). Gofyn i’r disgyblion beth yw’r
prif syniad sy’n ymddangos ac yna gofyn iddyn nhw grynhoi'r prif syniad yng ngeiriau eu hun
(Hagaman a Reid, 2008).

Dadansoddiad o ddull yn ysgol o ddatblygu sgiliau darllen
disgyblion

Nesaf, bydd dull Ysgol A o fynd i'r afael &'r targed yn cael ei ddadansoddi. Mae gan Ysgol A
nod ehangach sef i sicrhau bod pob disgybl yn cael y cyfle i gyrraedd eu gwir botensial. Mae’r
ysgol yn cydnabod bod datblygu sgiliau llythrennedd y disgyblion yn ganolog i hyn. Dengys
hyn bod y targed o ddatblygu sgiliau darllen disgyblion yn cyd-fynd & dyhead ehangach yr

ysgol.

Ystyriodd Ysgol A tystiolaeth amrywiol cyn blaenoriaethu’r targed yma. Er enghraifft, daeth
uwch dim arwain yr ysgol i'r casgliad bod angen datblygu sgiliau darllen disgyblion ar draws
bob cam cynnydd ar 6l cynnal arsylwadau gwersi. Trwy arsylwi ar wersi gall athrawon ennill
mewnwelediad at lefel dealltwriaeth, sgiliau a pherfformiad disgyblion (Weston et al. 2021).
Yn ogystal, chwaraeodd canlyniadau profion cenedlaethol ran yn llunio’r flaenoriaeth hon. Mae
profion safonedig megis profion cenedlaethol yn galluogi ysgolion weld sut mae disgyblion yr
ysgol yn perfformio o gymharu ag unigolion arall o’r un griwp oed (Nicholas, 2017). Ystyriodd
yr ysgol canlyniadau'r profion PISA hefyd a oedd yn dynodi gostyngiad yn sgiliau darllen plant
15 oed yng Nghymru (LIlywodraeth Cymru, 2023).

Mae Ysgol A wedi cymryd sawl cam i ddatblygu sgiliau darllen y disgyblion. Er enghraifft,
mae’r ysgol yn sicrhau bod gan y disgyblion cyfleoedd amrywiol i ddarllen ar goedd. Mae’r
ysgol yn darparu nofelau i ddisgyblion blwyddyn saith ac wyth ddarllen adeg cofrestri. Pob
bore mae’r disgyblion yn eu tro yn darllen darnau o’r nofel ar goedd. Amlygwyd yn yr adolygiad
llenyddiaeth bod athrawon sy’n darllen ar goedd yn helpu disgyblion gyda’u hynganiad o eiriau
(Hurst a Grriffity, 2015). Gwelwyd canlyniadau cadarnhaol hefyd wrth i ddisgyblion ddarllen ar
goedd i'w gilydd (Nambi, 2019). Er enghraifft gall hwn gynyddu mwynhad a hyder plant wrth
ddarllen (Nambi, 2019). Yn ychwanegol gall adeiladu ar eirfa disgyblion (Nambi, 2019). Mae
cynllun ‘ffrindiau darllen’ yr ysgol hefyd yn rhoi'r cyfle i ddisgyblion blwyddyn saith ddarllen ar
goedd i ddisgyblion blwyddyn unarddeg.

Fe wnaeth Ysgol A hefyd trefnu hyfforddiant i holl staff yr ysgol ar sut i ddatblygu medrau
darllen plant. Mae hwn yn arfer dda yn &l Estyn (2024b). Trafodwyd pwysigrwydd dewis
testunau darllen addas ar gyfer y disgyblion yn yr hyfforddiant hefyd. Caiff y syniad yma ei
chefnogi gan Arias (2007) sy’n honni bod hi’n holl bwysig i athrawon ystyried lefel darllen y

dysgwyr wrth ddewis testunau addas ar eu cyfer.

Mae ysgol A hefyd yn cynnig ymyriadau darllen i ddisgyblion cynradd fodd bynnag, nid yw’r
ymyriadau ar gael i ddisgyblion uwchradd yr ysgol. Er mwyn datblygu dull yr ysgol o fynd i'r
afael &'r targed ymhellach, gall ysgol A rhoi hwn ar waith o ystyried pa mor fuddiol y mae
ymyriadau i ddisgyblion. Ymchwiliodd Brooks (2009) mewn i'r ffyrdd gorau o gynorthwyo
disgyblion cynradd ac uwchradd Cymru oedd ag anawsterau llythrennedd. Darganfuwyd bod
angen i ddisgyblion sydd ag anawsterau llythrennedd dderbyn cymorth ychwanegol i ddal lan
ar sgiliau llythrennedd (Brooks, 2009). Gall ymyriadau effeithiol ddyblu cynnydd llythrennedd
disgyblion (Brooks, 2009). Gall ysgol A hefyd defnyddio mwy o'r strategaeth aralleirio RAP yn
y gwersi dyniaethau oherwydd gall gynyddu sgiliau darllen plant (Elida ac Oktadela, 2022).

Er mwyn gwerthuso llwyddiant y targed mae uwch dim arwain yr ysgol yn arsylwi gwersi ar
draws yr ysgol yn rheolaidd er mwyn darganfod os oes cynnydd yn sgiliau darllen y disgyblion.
Wrth wneud hyn mae’r uwch dim arwain yn asesu pa mor dda mae’r disgyblion yn darllen ar
goedd a defnyddio eu medrau darllen. Yn ogystal, mae athrawon yr ysgol yn craffu ar lyfrau
disgyblion yn gyson gan ganolbwyntio ar ansawdd gwaith darllen a deall y disgyblion.
Canolbwyntiwyd hefyd ar ganlyniadau profion darllen cenedlaethol i weld os oes gwelliant ym

marciau'r disgyblion.
Gwerthusiad o fy ymarfer i ddatblygu sgiliau darllen disgyblion

Cymerais gamau yn fy ymarfer i fynd i'r afael & tharged yr ysgol. Er enghraifft, fe wnes i
addysgu’r dechneg anodi i ddisgyblion blwyddyn wyth. Mae anodi yn cael ei ystyried yn un o'r
medrau darllen sylfaenol (Estyn, 2024b). Er mwyn gwneud hyn, fe wnes i baratoi taflennu
gwybodaeth i'r disgyblion oedd yn sén am genedlaetholdeb. Yn gyntaf, fe wnes i esbonio i'r
disgyblion bod anodi yn golygu arliwio neu tanlinelli bwyntiau allweddol o’r testun (Estyn,
2024b). Ar 6l hyn gofynnais tri chwestiwn arweiniol i'r disgyblion cyn iddynt anodi’r testunau
sef: Beth yw cenedlaetholdeb? Gallwch chi ddarganfod ffeithiau am genedlaetholdeb? A sut
mae cenedlaetholdeb yn gallu arwain at ryfel? Aeth y disgyblion ymlaen i arliwio y pwyntiau

allweddol yn y testun oedd yn ateb y cwestiynau yma.

Talodd y disgyblion sylw manwl i’r dasg anodi a llwyddon nhw i'w gorffen gyda brwdfrydedd.
Dengys ymchwil Lloyd et al. (2022) bod anodi yn cynyddu ymgysylitiad disgyblion gyda darnau
darllen. Mae hwn oherwydd bod anodi yn galluogi disgyblion i ddelweddu wrth ddarllen
(Zywica a Gomez, 2008). Yn ogystal, wrth i mi gwestiynu’r disgyblion ar ddiwedd y dasg
sylweddolais fod gan y disgyblion dealltwriaeth gadarn o’r pwyntiau allweddol a thrafodwyd yn
y testun. Profwyd bod anodi yn galluogi disgyblion i ddarllen a deall yn fwy llwyddiannus (Lloyd
et al. 2022) a chofio’r wybodaeth a darllenwyd (Zywica a Gomez, 2008). Byddaf yn parhau i
addysgu’r strategaeth yma i ddisgyblion yn y dyfodol yn enwedig pan fyddaf yn cyflwyno
testunau cymhleth iddynt. Gall y strategaeth anodi cynorthwyo plant i dorri testunau cymhleth
i lawr (Lloyd et al. 2022).

Fe wnes i hefyd adddysgu’r strategaeth aralleirio RAP i ddisgyblion blwyddyn saith i'w helpu
dadansoddi ffynonellau. Esboniais i'r disgyblion bod angen iddyn nhw ddarllen y testun,
darganfod y prif thema ac yna ei aralleirio yng ngheriau eu hun (Hagaman a Reid, 2008).
Pwysleisia Hagaman et al. (2010) bod angen i athrawon modelu’r strategaeth ac esbonio eu

proses meddwl er mwyn sicrhau bod y disgyblion yn gallu eu defnyddio yn effeithiol. Fe wnes

i felly modelu holl gamau’r strategaeth o flaen y dosbarth. Ar 6l hyn, cafodd y disgyblion cyfle
i ddefnyddio’r strategaeth aralleirio RAP i'w helpu dadansoddi’r ddwy ffynhonnell arall.

Daeth hi'n amlwg wrth asesu dealltwriaeth y disgyblion eu bod wedi llwyddo i ddeall prif
negeseuon y ffynonellau yn dda. Awgryma ymchwil bod y strategaeth aralleirio RAP yn gallu
cryfhau dealltwriaeth disgyblion o destunau darllen (Elida ac Oktadela, 2022). Yn ogystal,
ymgysylltodd y rhan fwyaf o ddisgyblion yn syfrdanol gyda’r dasg a’r strategaeth. Dyma un o
fanteision pellach defnyddio’r strategaeth yn 6l Chinijani ac Asl (2017). Mae hwn yn
ganfyddiad cadarnhaol o ystyried bod disgyblion uwchradd yn fwy tebygol o gael agweddau
negyddol tuag at ddarllen (Clark a Rumbold, 2006).

Er i mi fodelu'r strategaeth aralleirio RAP ar ddechrau’r wers ac esbonio gofynion y dasg,
sylweddolais nid oedd canran bach o ddisgyblion wedi defnyddio’r strategaeth RAP cyn
ysgrifennu eu canfyddiadau am y ffynonellau. Argymhella Watson et al. (2012) bod angen
atgoffa rhai disgyblion yn rheolaidd i ddefnyddio strategaethau prosesu nes iddynt eu
hintegreiddio fel arfer cyffredin (Watson et al. 2012). O ganlyniad, y tro nesaf byddaf yn
addysgu’r strategaeth aralleirio byddaf yn atgoffa’r disgyblion i'w ddefnyddio yn rheolaidd.

Casgliad

I gloi, gwerthusodd y traethawd yma targed strategol mewn Cynllun Datblygu Ysgol, ysgol bob
oed yng Ngorllewin Cymru. Y targed strategol o dan sylw oedd datblygu sgiliau darllen
disgyblion. Darganfuwyd bod yr ysgol wedi ystyried amrywiaeth o dystiolaeth cyn penderfynu
ar y targed megis canlyniadau profion darllen cenedlaethol a’r profion PISA oedd yn amlygu
gostyngiad yn sgiliau darllen plant 15 oed yng Nghymru (LIywodraeth Cymru, 2023). Mae'n
holl bwysig i ysgolion ystyried tystiolaeth am gynnydd disgyblion cyn penderfynu ar dargedau
(LIlywodraeth Cymru, 2023). Mae hwn yn caniatdu ysgolion llunio cynllun datblygu ysgol sy’'n
gwella canlyniadau dysgu i ddisgyblion (Llywodraeth Cymru, 2014).

Mae ysgol A wedi cymryd camau amlwg i wella sgiliau darllen y disgyblion trwy gynyddu’r
cyfleoedd sydd ar gael iddynt ddarllen ar goedd a thrwy hyfforddi staff ar sut i ddatblygu
medrau darllen plant. Er mwyn datblygu dull yr ysgol o fynd i'r afael a’r targed ym mhellach
gall yr ysgol cynnig ymyriadau llythrennedd i ddisgyblion uwchradd gan eu bod yn gallu dyblu
cynnydd ddisgyblion (Brooks, 2009).

Mae’r profiad yma wedi cefnogi fy safonau proffesiynol wrth i mi ddarllen yn eangach ac
ystyried canfyddiadau ymchwil sy’n dynodi sut gellid datblygu sgiliau darllen plant. Fe wnes i
hefyd gymryd arweinyddiaeth yn fy addysgu trwy dreialu strategaeth sy’'n seiliedig ar
dystiolaeth ar lawr y dosbarth megis anodi i gyfrannu at darged yr ysgol. O ganlyniad mae gen
i ddealltwriaeth dda o sut gellid datblygu sgiliau darllen plant. Gan fy mod wedi adfyfyrio yn
feirniadol ar fy ymarfer rwy hefyd yn gwybod sut allaf addasu fy addysgu yn y dyfodol i
ddatblygu sgiliau darllen disgyblion ym mhellach. Byddaf yn parhau i gyfrannu at dargedau
ysgolion trwy gydol fy ngyrfa fel athrawes i wella canlyniadau dysgu i'r disgyblion.

